
Ann B 30.06.2024 - 07.07.2024 - 13. domënia ia por l’ann n. 31 

Le Signur scinca vita 

 Sap 1, 13–15; 2, 23–24  |  2 Cor 8, 7.9.13–15  |  Mc 5, 21–43 

 
 

 

 

Dal Vangele do San Merch: 

 

Te chël tëmp 21é Gejù jü cun la barca ia sön l’atra spona dl lêch de Galilea, y na gran meja de 

jënt s’â abiné incër ël. Ćiamò tratan ch’al ê tl lêch, 22él gnü n surastant dla sinagoga che â inom 

Iaìrus. Canch’al â odü Gejù, s’àl inslenè dan da sü pîsc 23y l’à implorè do aiüt; al à dit: Mia 

fia é da morì. Vì y mëti sö les mans ch’ara varësces indô y romagnes en vita. 24Dailò é Gejù 

jü impara. N gröm de jënt ti jô do y se fajô pormez a d’ël. 25Danter ite êl na ëra,  a chëra ch’al 

ti jô sanch bele da dodesc agn incà. 26Ara ê gnüda mediada da n gröm de medi y â dër da patì 

por chësc; döt so avëi âra dè ia, mo al n’â jovè nia, ara ê ćiamò gnüda piec. 27Pornanch’ara â 

aldì de Gejù s’àra fat inant tla meja iadô pormez y à aziché so guant. 28Deach’ara se dijô: Inće 

sc’i azichi mâ so guant, gnarài varida. 29Atira àra lascè da sangonè, y ara sintî d’ester gnüda 

delibrada da süa soferënza. 30Tl medemo momënt à Gejù sintì, ch'al ê jü na forza fora de ël, y 

al s’à ôt cuntra la fola y à damanè: Chê à pa pié ite mi guant? 31Sü discepui ti à dit: Te vëighes 

pö sciöche la jënt se sbürla pormez a té, y chilò damàneste ćiamò: Chê m’à pa pié ite? 32Al 

ćiarâ incërch por odëi chëra che â fat chësc. 33Dailò él gnü chë ëra, tremoran dala tëma, 

deach’ara savô ći ch’al ê sozedü cun ëra; ara s’à petè jö dan da d’ël y ti à dit döta la verité. 
34Mo ël ti à dit: Mia fia, tüa fede t’à daidé. Va en pêsc!  Sìdeste varida da to mè ..  

 

 

 

 

 

 

ANTIFONA 

Os popui düć, placede les mans, cighedi 

incuntra a Dî cun iubilanza. 

 

 Letöres dla 14. domënia ia por l’ann: 

 Ez 1, 28b – 2, 5 | 2 Cor 12, 7–10 | Mc 6, 1b–6 



 

 

 

 

 

Edema liturgica dai 30.06. ai 07.07.2024 

2024 Ora Mëssa 

13. domënia ia por 

l’ann              30.06.2024  
I pröms martirs da Roma, 

Otto da Bamberg, Alfred, 

Wilhelm, Ernst 

Oferta por la dlijia 

     9:30 

   10:00 

 

Corona 

Zelebraziun dla Parora de Dî 

 

LÖNESC -    01.07.2024 
Otto, Dietrich 

  19.30 - S.M. a La Plí 

MERTESC - 02.07.2024           
FESTA dla vijita de Santa 

Maria a Elisabeta, Eugenia 

   7:30 S.Mëssa  
 

 + Lena Plazza 

MERCUI -    03.07.2024 
FESTA de San Tomesc 

apostul, Günther 

  --- 

JÖBIA -        04.07.2024 
Ulrich, Elisabeta dal 

Portugal, Berta 

  7.30 - S.Mëssa a Rina 

VËNDRES - 05.07.2024 
Antonius Maria Zaccaria, 

Letizia 

   7:30 Adoraziun dl 1. vëndres 

SABEDA -    06.07.2024 

Sabeda de Santa Maria |  

Maria Goretti, Marietta 

  7.30 - S.Messa a La Pli 

        18.00 - S.Messa prefestiva a Al Plan 

14. domënia ia por l’ann 

-                     07.07.2024 
Willibald, Edelburg 

 

 

 
Oferta por la dlijia 

     9:30 

   10:00 

Corona 

S.Mëssa por la comunité             don Pasquale 

 

 aniv. + Loise Dejaco 

 aniv. + Amalia Erlacher 

 ++ Giovanni y Tille Erlacher 

 ++ Emilia y Oliva Frenner 

 ++ Prada 

Mësses a San Martin: Dom 10.00  Dedol 8.00  Sab 18.30   Dom 10.00 



 

 

 

 

    Informaziuns y terminns 
 

 

Cun plajei y ligreza podunse ti dí l begn gnü a don Marco Veghini, che á azeté l’invit 

da gní tla Val Badia a daidé te nostes sis ploanies: San Martin, Lungiarü, Antermeia, 

Rina, Al Plan y La Pli sciöche curadú d’animes. P. Franz da Oies daidará inant tan ch’al 

vá debojügn.  Por söa disponibilité y só sorvisc ince a el en bel iolan. Don Marco jará a 

abité te calonia da Lungiarü. El enstess se prejentará spo can che al roará tles varies 

ploanies. I ti aodun ch’al pois se sté saurí te nostes ploanies, ch’al vegnes tut sö bun y 

ch’al pois cun la grazia de Chel Bel Dio nes renforzé sön le tru de nosta fede. Le Signur, 

le bun famei, benedesces el y düc sü colauradús, che se met a sorvisc tla santa dlijia. 

         Osc ploan 

         s.Klaus   

 

Musical „N de a La Spona“ 

en vëndres ai 5 de messé 2027 dales 19.30 tl salf manifestaziuns a La Val  
 

Da ci ora sona pa le sonarin da doman ite da La Spona? Èl mo zacai che s’la indormedësc 

ia? Che fej pa le gosté? Y ti vál ince val iade le lat te füch?  N de a La Spona é n de 

particolar, cun regoles, laur y orars che mëss ester, mo ince cun riüdes, cialolades y jüc 

adöm. Chësc oress i assistis y les assistides de La Spona presenté al monn intier, implí 

cun cianties. Marion Palfrader s’á tut le tëmp y á laoré fora adöm a ëi chësta 

manifestaziun y düc ne á nia sparagné sforc, tëmp y usc por arijigné val dër de plajore 

che vëgn mostré en vëndres ai 5 de messe 2024 dales 19.30 a La Val.  I esson dër ion 

sce Ves tolesse le tëmp da gní a se ciaré pro! 

 

Racoiüda dl refodam da tosser en dedolönesc, ai 2 de messé: - a San Martin dales 9.00 

ales 10.00 dan le magazin di stödafüch - a Lungiarü dales 10.30 ales 11.30 dan le 

magazin di stödafüch. 

Comun – En vëndres, ai 05.07.2024 vëgnel de fora da pert dla dita ICA spa te Comun, 

salf dl consëi, dales 10.00 ales 13.00 y dales 14.00 ales 16.00 abonamënc por les plazes 

da parché "Pares", "Cialciara", "Börz" und "Pedebörz" por residënc (1 abo anual por un 

n auto por familia a 20,00 euro). Implü podará dai 05.07.2024 i abonamënc ince gní 

damaná por e-mail. Informaziuns plü avisa gnará publicades l'atr'edema sön la plata 

internet de comun. 

 

La biblioteca Sas dla Crusc inviëia en mertesc ai 9 de messé dales 15.00 tla biblioteca 

a San Martin a n domisdé cun stories, pastelné y jüc por mitans y mituns dla scora 

elementara. 

 

 



 

 
 
 

 

 
 
 

 

 

 

Por le compliann de siur Heinrich Videsott y i 25 agn da süa mort unse organisé n 

peregrinaje al santuar "Madonna dei Miracoli" a Motta di Livenza ai 3 de messé. I 

piun ia dales 6.30 dala burcia da S. Martin y cun fermades sö por döta la Val Badia. 

Dales 11.00 Mëssa cun pater Paul. Le prisc dl iade é de 20 € porom (zënza la marëna). 

Anunziésse por tel. 349 51 48 809. 

02.07.2024 Julian - Toni 

07.07.2024 Niklas – Teo – Karol - Thomas 

 

07.07.2024 Verena Winkler 

I periun por la pastorala di amará 

che le sacramënt dla Unziun di 

Amará ti dais ales porsones che le 

ciafa y ala jënt incëria la forza dl 

Signur y ch'al devëntes por düc tres 

deplü n sëgn che fej sintí la 

misericordia y la speranza. 


